
les interroge par apres s'il y a plufieurs Dien, & la-
quelle des trois perfonnes s'eft fait homme: ie forge
des mots approchans de leur ligue, que ie leur fais
entendre. Nous commeégons le Catechifme par cefte
priere, apres auoir fait le figne de la Croix; Noukhi-
mami lefus, iagoua Kiiflinokimaonitou Khix hitouina caié
Khiteritamounin. Ca cataouackichien Maria ouccaonia Iefu,
cacataouachichien loseph aiamihitouinan. M6 Seigneur
ou Capitaine Iefus; enfeignez moy vos paroles &
voftre volonté! [112] 6 bonne Marie Mere de Dieu! 6
bon Tofeph priez pour nous.

Nous finiffons par le Pater noster que i'ay compofé,
quafi en rimes en leur langue, que ie leur fais chan-
ter: & pour derniere conclufion, ie leur fais donner
chacun vne efcuellée de pois qu’ils mangent de bon
appetit: quand ils font beaucoup, i’en donne feule-
ment & ceux qui ont bien refpondu. C’eft vn plaifir
de les entendre chanter dans les bois ce qu’ils ont
appris: les femmes mefme le chantent, & me viennent
par fois efcouter par la feneftre de ma claffe, qui
nous fert aufli de refectoir, de defpenfe, de tout.
T'eftois preft d’aller par les cabanes affembler tous
les enfans, mais la venué de mofieur Champlain qui
nous a amené du monde, m’'occuppe pour quelque
temps: fi toft que ie me feray dégagé de la plus
grande prefle, ie commenceray [113] cét exercice, ie
prie Dieu, pour lequel ie 'entreprens, de le benir.

Mes efcoliers me viennent trouuer d'vne demie
lieu€¢ loing pour apprendre ce qui leur eft nouueau:
il y en a defia quelques-vns qui fcauent fort bien
qu'iln’y a qu’'vn Dieu, que Dieu a tout faict, qu’il s’eft
faict héme pour nous, qu'il luy faut obeir, & que ceux
qui ne croiront pas en luy iront dans les feux, & ceux
qui luy obeiront iront dans le ciel.



